
 C O N T E X T O  

 

O avance das tecnoloxías da información e a comunicación (TIC) e, especialmente, de 

Internet modificou as relacións sociais e comerciais actuais, facilitando o tratamento e 

intercambio de datos nos diferentes sectores da actividade económica e social. Como 

resultado do anterior, cada vez trátanse máis datos de carácter persoal, xa sexa dun modo 

xeral para actividades da vida profesional, xa dunha maneira máis no ámbito da prestación 

de servizos para clientes, usuarios e/ou persoal. 

 

Este novo contexto levou os lexisladores a desenvolveren as leis en materia de privacidade 

para adaptalas á nova realidade, entre as que destacan: 

• O Regulamento (UE) 2016/679 do Parlamento Europeo e do Consello, de 27 de abril 

de 2016, relativo á protección das persoas físicas no que respecta ao tratamento de 

datos persoais e á libre circulación destes datos (o Regulamento xeral de protección 

de datos ou RXPD), co obxectivo de unificar as regras que deben cumprir todos os 

Estados membros da Unión Europea a fin de conseguir un maior control e que as 

empresas funcionen nun mercado único dixital permitindo o libre fluxo dos datos 

persoais, así como un maior fortalecemento dos dereitos en materia de protección 

de datos das persoas físicas, estandarizando as distintas lexislacións nacionais e 

obtendo así unha regulación uniforme. 

• En España, a Lei orgánica 3/2018, de 5 de decembro, de protección de datos persoais 

e garantía dos dereitos dixitais (LOPD-GDD) adaptou o Dereito interno español ao 

Regulamento xeral de protección de datos. 

 

Tamén hai que ter en conta a distinta normativa sectorial con disposicións específicas sobre 

protección de datos persoais e que, dada a natureza dos servizos de Clece e as súas filiais, 

é preciso ter presente. Entre esta normativa sectorial, destacan especialmente: 

• A Lei 41/2002, de 14 de novembro, básica reguladora da autonomía do paciente e 

de dereitos e obrigas en materia de información e documentación clínica, así como 

o resto das lexislacións autonómicas que abordan de forma específica dereitos e 

obrigas relacionados co manexo de información sanitaria. 

• O Real decreto lexislativo 1/2013, de 29 de novembro, polo que se aproba o texto 

refundido da Lei xeral de dereitos das persoas con discapacidade e da súa inclusión 

social. 

Clece e as súas filiais, conscientes da importancia destas normativas nos distintos enclaves e 

sectores nos que opera, vela polo respecto do dereito fundamental á protección dos datos 

de carácter persoal. 

 

 O B X E C T O  E  Á M B I T O  D E  A P L I C A C I Ó N  

 

Clece e as súas filiais, atendendo á importancia de merecer a confianza dos seus clientes e 

empregados, decidiron crear unha Política global de privacidade (no sucesivo, a Política) 

que nace co obxectivo de fortalecer o compromiso de Clece e as súas filiais co dereito á 

privacidade de todas aquelas persoas interesadas a cuxos datos teñan acceso, xa sexa 

directamente como responsables do tratamento (por exemplo, datos das persoas do seu 

cadro de persoal, persoas candidatas ou contactos a nivel corporativo), xa como 

encargadas do tratamento (por exemplo, datos baixo a responsabilidade dos seus clientes 

no contexto da prestación de servizos). 

 

Así, a presente Política establece as directrices xerais que Clece e as súas filiais deben 

implantar, xunto coas principais obrigas que todo empregado de Clece e as súas filiais debe 

respectar, atendendo non soamente ao necesario cumprimento da lexislación vixente, 

senón tamén a estándares homoxéneos e uniformes que configuran unha formulación 

común e xeral en materia de privacidade. 

Para estes efectos, estas directrices xerais poden ser obxecto dun desenvolvemento posterior 

en compromisos máis específicos debidamente regulados, xa sexan xerais, xa realizados por 

cada unha das compañías que forman parte de Clece e as súas filiais en canto á 

implantación de accións concretas. 

 P R I N C I P I O S  P A R A  O  T R A T A M E N T O  D E  D A T O S  

P E R S O A I S  

 

Clece e as súas filiais adoptarán accións destinadas a preservar os seguintes principios 

básicos no tratamento de datos persoais: 

 

•Principio de licitude 

•Principio de transparencia e información 

•Principio de compromiso e atención aos dereitos das persoas interesadas 

•Principio de limitación na conservación 

•Principio de integridade e confidencialidade 

 

Principio de licitude 

Clece e as súas filiais velarán e adoptarán as accións e mecanismos necesarios que se 

requiran para garantir que os datos persoais que soliciten, almacenen e procesen dos 

interesados sexan tratados de forma lícita e leal. 

O tratamento deberá cumprir coas obrigas que resulten do ordenamento xurídico aplicable 

a ese tratamento, atendendo ás súas características e alcance xeográfico, así como o resto 

das disposicións incluídas nesta Política. En calquera caso, Clece e as súas filiais prestarán 

especial atención ás seguintes obrigas: 

 

• Os datos deberán ser procesados dunha maneira lícita, correcta e transparente, é 

dicir, debe obterse o consentimento da persoa interesada ou, no seu caso, existir 

calquera outra condición de licitude do tratamento prevista na lexislación aplicable. 

 

• Os datos serán recompilados e rexistrados para fins específicos, explícitos e lícitos, e 

utilizados en operacións de tratamento compatibles cos devanditos fins, é dicir, 

atenderase á necesidade do tratamento e á súa finalidade lexítima, non podendo 

utilizarse os datos persoais posteriormente de maneira incompatible cos devanditos 

fins. 

• Así, atendendo á finalidade, os datos persoais serán precisos, necesarios e 

actualizados, non resultando excesivos con relación aos fins para os que se solicitaron. 

 

Principio de transparencia e información 

Clece e as súas filiais establecerán as medidas e mecanismos necesarios para garantir unha 

correcta información ás persoas interesadas. Esta información facilitarase dun modo 

accesible, que sexa fácil e cunha linguaxe clara e intelixible respecto da información persoal 

que se solicite, almacene ou procese, e proporcionarase aos interesados mediante políticas 

informativas de procesamento de datos, disclaimers ou calquera outro mecanismo que 

contemple, entre outras medidas, as seguintes: 

 

• O tipo de información que se recolle (o tipo de datos e as súas características), xa 

sexa directa ou indirectamente a través do uso que se fai dos nosos servizos (por 

exemplo, a navegación nas nosas páxinas web), xa de fontes lexítimas externas. 

• O modo como se recolle a información, atendendo ás diferentes formas e canles. 

Informarase ás persoas interesadas ou usuarias sobre como se recompilan os seus 

datos cando acceden a produtos, servizos, canles de comunicación ou calquera 

outro sistema de Clece e as súas filiais. 

• A finalidade da recollida da información, posto que os datos dunha persoa 

interesada ou usuaria poden ser utilizados para diferentes finalidades. 

• A cesión da información. Informarase ás persoas interesadas da categoría da 

información que se vai ceder, os destinatarios ou categorías de destinatarios, e a 

finalidade da devandita cesión. 

• A conservación dos datos persoais. Informarase do prazo de tempo durante o cal 

se van conservar os seus datos persoais ou, no seu caso, os criterios que se 

determinasen para iso. 

• Informarase á persoa interesada de como acceder á información que Clece e as 

súas filiais solicitasen, como modificala e, cando proceda, como suprimila, así 

como calquera outro dereito que lle corresponda. Para iso, informarase de como 

contactar co Delegado de Protección de Datos. 

• No seu caso, ademais, poderase informar á persoa interesada da autoridade de 

control á que se pode dirixir en caso de ver vulnerado ou non ser satisfeito algún 

dos seus dereitos. 

No caso de que se requira o consentimento das persoas interesadas respecto ao tratamento 

da súa información persoal, Clece e as súas filiais facilitarán ao interesado unha información 

clara e transparente sobre a utilización e almacenamento dos seus datos persoais para que 

poida consentir de forma libre, específica, informada e inequívoca o tratamento dos seus 

datos persoais. 

 

Principio de compromiso e atención dos dereitos das persoas interesadas 

Clece e as súas filiais facilitarán ás persoas interesadas o exercicio dos seus dereitos mediante 

procedementos, formas e ferramentas para exercitalos, que serán visibles, accesibles e 

sinxelos. Estes dereitos serán o dereito de acceso, rectificación, supresión, limitación do 

tratamento, oposición e decisións individualizadas, portabilidade dos datos, así como o 

dereito a retirar o consentimento en calquera momento e o dereito a presentar 

reclamacións. 

 

Así, Clece e as súas filiais poñen ao dispor dos seus empregados, clientes, usuarios, 

contratistas ou calquera outro interesado titular dos datos persoais incluídos nas súas bases 

de datos, sistemas ou outros medios de información propiedade de Clece e as súas filiais 

canles apropiadas para recibir e atender peticións, consultas e reclamacións por parte dos 

seus titulares de maneira que estes poidan exercer os dereitos que lles correspondan. 

 

Neste sentido, Clece e as súas filiais comprométense a atender e facilitar os devanditos 

dereitos nos prazos e termos previstos na normativa vixente, así como a dar resposta efectiva 

e coa maior celeridade posible a todas as peticións, consultas e reclamacións que poidan 

xurdir. 

 

Principio da limitación na conservación 

Clece e as súas filiais comprométense a manter os datos persoais durante o tempo que sexa 

estritamente necesario para atender os fins para os que foron recolleitos ou segundo os 

prazos nos que poida estar xustificado de acordo coa lexislación aplicable. En calquera 

caso, atendendo ao principio de transparencia e información ao que nos referimos 

anteriormente, informarase á persoa interesada dos prazos de conservación ou dos criterios 

que se determinasen para iso. 

Para cumprir coa devandita obrigación, Clece e as súas filiais comprométense a establecer 

mecanismos de supresión e revisión periódica que eviten a conservación dos datos persoais 

máis tempo do necesario. 

 

Principio da integridade e confidencialidade 

Clece e as súas filiais determinarán en cada caso as medidas técnicas e organizativas que 

sexan necesarias para garantir que os datos persoais sexan tratados de maneira segura, 

protexéndoos contra o tratamento non-autorizado ou ilícito, así como contra a súa perda, 

destrución ou dano. 

 

A seguridade dos datos persoais é un aspecto clave para o mantemento da integridade e 

confidencialidade desta, tal e como se atopa reflectido na política de seguridade da 

información e na normativa de seguridade internas. 

 

En cada caso, atenderase ao risco ao que os datos persoais poidan estar expostos e, no seu 

caso, de conformidade coas medidas de seguridade establecidas no ordenamento 

xurídico. Neste sentido, o compromiso de Clece e as súas filiais é firme ante aqueles 

tratamentos que poidan implicar un risco elevado para os dereitos e liberdades das persoas 

interesadas, extremando unha especial dilixencia na súa análise, control e seguridade. 

 

Igualmente, é firme o compromiso de Clece e as súas filiais de protexeren a 

confidencialidade da privacidade de todas as persoas interesadas coas que poidan 

interactuar, cumprindo a normativa interna de clasificación e tratamento da información. 

 

En caso de que a seguridade da información se vise comprometida, Clece e as súas filiais 

actuarán de forma rápida e responsable establecendo medidas de resposta e 

comunicación ante posibles fendas na protección dos datos persoais, seguindo os requisitos 

legalmente previstos e con independencia de se estes incidentes se refiren a datos propios 

de Clece e as súas filiais ou dos seus clientes ou outros terceiros. 

 

Clece e as súas filiais estableceron documentación e procedemento propios que regulan 

todo o referente á seguridade da información, onde se inclúen tamén as esixencias e 

requisitos legais que Clece e as súas filiais deben cumprir respecto da información que inclúa 

datos de carácter persoal. 

 C O L E C T I V O S  V U L N E R A B L E S  

 

Clece e as súas filiais, conscientes dos riscos e abusos que poden sufrir os colectivos 

vulnerables ante o fomento e o uso das tecnoloxías da información e comunicación, 

determinan o seu máximo compromiso co dereito á privacidade dos colectivos vulnerables 

e a protección da súa información persoal. 

 

Para iso, Clece e as súas filiais porán o foco especialmente na protección de datos persoais 

de colectivos vulnerables, tales como os menores de idade, as persoas maiores, as persoas 

con discapacidade, as persoas en risco de exclusión social e as vítimas de violencia de 

xénero, atendendo igualmente aos requisitos e esixencias normativas para o tratamento dos 

seus datos persoais. 

 

 H O M O L O G A C I Ó N  D E  P R O V E D O R E S  E N  

P R I V A C I D A D E  E  R E L A C I Ó N S  C O N  T E R C E I R O S  
 

Clece e as súas filiais serán dilixentes na elección dos seus provedores ou prestadores de 

servizo, de maneira que avaliarán as garantías que lles ofrecen en cumprimento da 

normativa de protección de datos e na protección dos dereitos dos interesados. 

Neste sentido, Clece e as súas filiais aseguraranse contractualmente de que calquera 

provedor que actúe baixo a súa autoridade e teña acceso a datos de calquera interesado 

(sexan propios ou de terceiros) trate esta información de forma segura seguindo as súas 

instrucións ou as dos seus clientes ou responsables do tratamento que lles correspondan, 

mediante a adopción de medidas de seguridade técnicas e organizativas que sexan 

necesarias para garantir o cumprimento do ordenamento xurídico e a normativa aplicable 

que lles correspondan. 

Clece e as súas filiais son conscientes da confianza que requiren os interesados e os seus 

clientes na transparencia que supón a subcontratación de servizos con terceiros, ofrecendo 

as máximas garantías respecto diso, polo que se verificarán de forma previa á contratación 

as condicións nas que se presta o servizo co fin de determinar se ofrecen un nivel de 

cumprimento adecuado e estableceranse os controis necesarios para poder verificalo en 

todo momento. 

De igual modo, Clece considera de vital importancia aplicar unha rigorosa dilixencia cos 

nosos socios comerciais en materia de protección de datos. Comprometémonos a 

establecer acordos contractuais sólidos e claros que inclúan cláusulas de protección de 

datos adecuadas. Antes de establecer calquera colaboración, levará a cabo unha 

avaliación dos socios comerciais potenciais para garantir que cumpren cos estándares de 

seguridade e privacidade esixidos pola nosa organización, conforme ao contido da 

presente Política.  

 P R I V A C I D A D E  P O R  D E S E Ñ O  E  P O R  D E F E C T O  
 

Clece e as súas filiais comprométense, desde a súa concepción, a incorporar os principios 

de privacidade por deseño e por defecto, cumprindo todos os requisitos de protección de 

datos que sexan aplicables. 

  

As entidades de Clece e as súas filiais que (i) realicen unha nova actividade e/ou 

desenvolvan un servizo ou (ii) contraten dun terceiro un novo produto ou servizo que puidese 

incluír o tratamento de datos persoais deberán cumprir con: 

 

i) Privacidade desde o deseño: calquera servizo deberá desenvolverse tendo en 

conta a protección de datos persoais desde a fase de deseño. 

ii) Privacidade por defecto: calquera servizo deberá implantar medidas para 

asegurar que, por defecto, só os datos persoais necesarios para o propósito particular 

de tratamento sexan procesados, especificamente no relativo ao volume de datos 

persoais recompilados, o alcance do seu tratamento, o seu período de 

almacenamento e a súa accesibilidade.  

 

A análise de cumprimento dos principios de privacidade por deseño e por defecto deberá 

tamén ser observada en relación con calquera cambio ou actualización dos servizos ou 

actividades existentes que impliquen cambios substanciais en relación co tratamento de 

datos persoais. 

 

Levaranse a cabo análises de riscos e avaliacións de impacto cando estas resulten exixibles 

ou necesarias. Clece recoñece a importancia de avaliar e comprender os riscos asociados 

ao tratamento dos datos persoais, así como os posibles impactos na privacidade das persoas 

interesadas. A través destas avaliacións, adoptaranse medidas proactivas para mitigar os 

riscos identificados e garantir un enfoque sólido e responsable no manexo dos datos.  

 

 O R G A N I Z A C I Ó N  

 

Para garantir os dereitos de protección de datos dos usuarios, empregados, empresas e 

terceiros cos que Clece e as súas filiais se relacionan, dedicaranse os recursos adecuados 

para a implantación do establecido nesta Política e o exixible pola lexislación aplicable en 

materia de protección de datos. 

 

Neste sentido, estableceuse a estrutura básica que se detalla a continuación: 

 

Delegado de Protección de Datos 

Clece e as súas filiais designaron un Delegado de Protección de Datos a nivel de grupo (no 

sucesivo, Delegado de Protección de Datos ou DPD). 

O DPD é designado atendendo ás calidades profesionais, coñecementos en materia de 

protección de datos persoais e da práctica desta materia, así como os coñecementos de 

negocio da área correspondente e de Clece e as súas filiais no seu conxunto. 

As funcións do DPD son as establecidas no RXPD e a LOPD-GDD. 

O DPD informará á dirección da organización regularmente, ou cando as circunstancias así 

o aconsellen, do estado da privacidade e a protección de datos persoais en Clece e as súas 

filiais. 

 

Responsable de Privacidade 

O Responsable de Privacidade asume todas as funcións especializadas en materia de 

protección de datos que non son as funcións propias do posto de DPD que establecen o 

RXPD e a LOPD-GDD, e cuxo cumprimento corresponde á compañía como RESPONSABLE 

ou ENCARGADA de tratamento. 

Técnicos de privacidade e protección de datos persoais 

Os técnicos de privacidade e protección de datos persoais son profesionais especialistas en 

áreas e servizos transversais e estratéxicos de Clece e as súas filiais que contan ademais con 

coñecementos contrastables en materia de protección de datos e teñen encomendadas 

funcións especializadas do responsable ou encargado do tratamento ligadas á xestión da 

privacidade e a protección de datos. 

 

Os técnicos de privacidade e protección de datos persoais, baixo a supervisión do DPD, 

terán a grandes liñas as seguintes funcións: (i) asegurar e auditar o cumprimento da 

normativa de protección de datos por parte das áreas de negocio, centros, servizos; (ii) 

deseñar e propor todas aquelas medidas tendentes a minimizar e mitigar o risco en relación 

cos dereitos fundamentais dos titulares dos datos persoais. 

 

 F O R M A C I Ó N  E  C O N C I E N C I A C I Ó N  

 

Clece e as súas filiais comprométense a implantar unha cultura de coñecemento da 

privacidade por parte do seu persoal proporcionando formación en materia de 

privacidade, protección de datos persoais e seguridade da información para establecer 

unha mellora continua na observancia da normativa legal aplicable na materia, así como 

para proporcionar uns servizos máis profesionais, evitando os riscos que poden supor para os 

nosos clientes unha desinformación da materia respecto diso. 

Esta cultura conséguese por medio das diferentes iniciativas de formación e concienciación 

que Clece e as súas filiais desenvolven nos seus diferentes plans de formación e 

comunicación. 

 

 C O O P E R A C I Ó N  C O A  A U T O R I D A D E  D E  

C O N T R O L  

 

Clece e as súas filiais garanten un total compromiso de cooperación e colaboración coas 

autoridades competentes en materia de protección de datos, xa sexa en ámbitos de 

transcendencia nacional, xa en ámbitos suxeitos á supervisión da Axencia Española de 

Protección de Datos, xa naqueles que queden baixo a supervisión de autoridades de control 

autonómicas. 

 

 R E S P O N S A B I L I D A D E S  E  I N C U M P R I M E N T O S  

 

Calquera incumprimento ou vulneración da normativa de protección de datos cometido 

por un empregado de Clece e as súas filiais, xa sexa de forma deliberada e consciente, xa 

debido á mera inobservancia das políticas e procedementos establecidos na organización, 

poderá supor a adopción de medidas disciplinarias contra o empregado conforme o réxime 

disciplinario aplicable segundo a normativa laboral, e sen prexuízo de cantas accións 

procedan en dereito, tanto civís coma penais, polos danos e prexuízos causados á 

compañía ou a terceiros. 

 

 C O R P O  N O R M A T I V O  D O  S X I P  
 

Clece e as súas filiais construíron e manteñen baixo un criterio de mellora continua un Sistema 

de Xestión da Información de Carácter Persoal (SXIP) composto por un corpo normativo de 

políticas e procedementos que recollen os principios, directrices, responsabilidades e 

actuacións que rexen a xestión e a gobernanza da privacidade e a protección de datos en 

toda a organización. 

 

 A P R O B A C I Ó N   
 

Coa aprobación desta política corporativa, establécese que, de forma inherente, queda 

igualmente aprobado o resto dos elementos integrantes do corpo normativo do Sistema de 

Xestión da Información de Carácter Persoal (SXIP). Estes elementos complementarios e 

coherentes coa presente política aseguran a protección adecuada dos datos persoais en 

todos os procesos e actividades da organización.  

 R E V I S I Ó N  E  A C T U A L I Z A C I Ó N  
 

Clece e as súas filiais consideran que o seu compromiso coa privacidade debe ser un 

proceso continuo onde o seguimento, a supervisión e o control forman parte dun ciclo de 

mellora continua. 

Así, Clece e as súas filiais someterán de forma periódica os tratamentos de datos persoais a 

controis e auditorías co fin de comprobar o correcto cumprimento da normativa legal 

aplicable a cada empresa, así como o cumprimento desta Política e calquera das normas 

que a desenvolvan. Os cambios organizativos, tecnolóxicos ou de calquera outro tipo que 

poidan influír no tratamento dos datos de carácter persoal e os dereitos fundamentais das 

persoas interesadas tamén suporán un proceso de revisión e actualización da privacidade 

en Clece e as súas filiais. 


